
Abstract: The article describes the results of calculating traffic congestion and delays at 

signalized intersection using case of the intersection of A. Temur and A. Navoi-Shakhrisabz streets 

in PTV vissim sofware. 

Keywords: Traffic congestion, Delays, LOS, Signalized intersection.  

Аннотация: в статье описаны результаты расчета транспортного затора и задержек на 

регулируемых перекрестках на примере пересечения улиц А.Темура и А.Навои-Шахрисабз 

в программе PTV vissim. 

CHORRAHADA CHAPGA BURILISHNI CHEKLASH ORQALI UMUMIY USHLANIB 

QOLISHNI KAMAYTIRISH 

Annotatsiya: Maqolada PTV vissim dasturida A.Temur va A.Navoiy-Shahrisabz ko‘chalari 

chorrahasi misolida tartibga solingan chorrahadagi tirbandlik va kechikishlarni hisoblash natijalari 

bayon etilgan. 

Kalit so‘zlar: Yo‘l harakati tirbandligi, kechikishlar, LOS, tartibga solingan chorraha. 

 

Kirish. Jahonda shahar hududida avtomobillashtirish darajasini o‘sishi bilan yildan-yilga 

ko‘cha-yo‘llarda transport zichligini ortishi hisobiga ushlanib qolishlar ham ortib bormoqda. 

Rivojlanayotgan ko‘pgina shaharlarda transport oqimi hali ham atrof muhitining ifloslanish 

darajasini ko‘payishiga hissa qo‘shuvchi asosiy omillardan biri bo‘lib qolmoqda. Shahar havosini 

ifloslanish darajasi va tirbandliklarni kamaytirish maqsadida turli cheklovlarni joriy etish yoki 

harakatlarni samarali boshqarish usullardan, yashil to‘lqin yoki yashil ko‘cha kabi koridor tizimli 

yondashuvlar orqali harakatni samarali boshqarish muhim vazifalardan biri hisoblanadi. Bu 

vazifalarni amalga oshirishda shaharlarda ushlanib qolishga ta’sir qiluvchi omillarni hisobga olishda 

transport chorrahasi muhim ahamiyat kasb etadi.  

Respublikamizda yirik shaharlarda aholi soning o‘sishi natijasida transportga bo‘lgan talab 

yildan-yilga oshib bormoqda. Toshkent shaharda avtotransport vositalari ko‘chalardagi 

yuklamaning holati jiddiy tashvish tug‘dirmoqda, tirbandliklar yil sayin ortmoqda va harakatning 

o‘rtacha tezligini kamayishi esa davom etmoqda [1-5]. Shaharda transport tizimini yaxshilash, 

ushlanib qolishlarni kamaytirish, yo‘l harakatini samarali boshqarish masalalariga ilmiy jihatdan 

yondashish davrning eng dolzarb masalalaridan hisoblanadi. 

Tadqiqot ob’yekti va metodikasi. Yo‘l harakati yo‘nalishlar sxemasini o‘zgartirishda 

o‘rganilayotgan ob’yektning geografik va jismoniy jihatlariga qarash zarur. Ushbu ishda tadqiqot 

ob’yekti sifatida Toshkent shahridagi A.Temur‒A.Navoiy‒Shahrisabz‒A.Temur ko‘chalari 

kesishmasi olindi. Tadqiqot ob’yektini xaritasi 1-rasmda keltirilgan. Ko‘chalar kesishmasida 

transport oqimini samarali tashkil etish va boshqarish maqsadida transport chorrahasining asosiy 

ko‘rsatkichlarini joriy hamda keyingi muqobil varianti natijasini qiyoslash, analiz va sintez usullari 

keltirildi.  

  
1-rasm. Tadqiqot ob’yektini ko‘rinishi 

 

Tahlil va natijalar. Yo‘l harakatini tashkil etishda samaradorlikni baholash uchun PTV 

vissim dasturi yordamida joriy va keyingi holatini kompyuter modellari yaratildi (2 –rasm a) va b) 

rasmlar) hamda yo‘l harakati modellashtirildi.  

 

 
a) Joriy holati 

 
b) Keyingi holati 

2-rasm. Kompyuter modelini umumiy natijasi 

Chorrahada transport o‘tkazuvchanlik qobiliyati nuqtai nazaridan afzal ko‘rilgan 

yechimlardan biri sifatida bitta chapga burilishni uchta o‘ngga burilish bilan almashtirildi. Biroq, 

undan faqat quyidagi shartlar bajarilganda foydalanish tavsiya etiladi, ya’ni aylanib o‘tish 

ko‘chalarda tirbandlik yaratmasdan qo‘shimcha transport hajmini sig‘dira olishi talab etiladi. 

Ko‘chalarni aylanib o‘tish masofasi uzoq bo‘lmasligi kerak. Agarda aylanma yo‘l juda uzun bo‘lsa 

haydovchilar undan foydalanmasligiga olib keladi yoki ushbu aylanib o‘tishli harakatni mavjud 

ko‘chada chap burilishni bitta o‘ngga va ikkita chapga burilish bilan almashtirililadi, bu esa 

tirbandlik xavfini joriy chorrahadan boshqa chorrahaga o‘tkazishga xizmat qilishi mumkin.  

3-rasm. Yaratilgan kompyuter modelini umumiy ko‘rinishi 

 

O‘rganilgan tadqiqot ob’yektida harakat yo‘nalishlar bo‘yicha kunlik avtotransport vositalari 

soni 127372 tani tashkil etdi. Sutka soat oralig‘idagi avtotransport vositalarini miqdori 1-jadvalda 

keltirilgan.  

O‘rganilgan hududdagi avtotransport vositalarining ushlanib qolishi bir soatlik davr uchun 

PTV vissim dastur yordamida hisob-kitob ishlari natijasi 2-jadvalda keltirildi.  

O‘rganilgan chorrahada chapga burilishni taqiqlash hisobiga svetofor siklida fazalar 

kamayishiga erishildi. O‘ngga burilishlarda to‘htovsiz harakatlanishni ta’minlandi hamda chapga 

va o‘nga buriladigan transport vositalar miqdori to‘xtab turishini oldi olindi.  

1-jadval. Sutka soat oralig‘idagi harakat miqdori 

Sutka soat intervali 
Avtotransport vositalarini kelish yo‘nalishi 

A B C D 

05:00:00 06:00:00 172 196 63 218 

06:00:00 07:00:00 359 436 174 484 

07:00:00 08:00:00 1234 1182 474 1387 

08:00:00 09:00:00 2392 2108 829 2761 

09:00:00 10:00:00 1916 2320 815 2354 

10:00:00 11:00:00 1828 2032 840 2573 

11:00:00 12:00:00 1825 1844 881 2489 

12:00:00 13:00:00 1721 1903 943 2678 

13:00:00 14:00:00 1612 1850 759 2065 

14:00:00 15:00:00 2027 2127 793 2518 

15:00:00 16:00:00 1950 2268 921 2653 

16:00:00 17:00:00 1977 2305 903 2592 

17:00:00 18:00:00 1974 2366 941 2641 

18:00:00 19:00:00 1945 2344 1032 2742 

19:00:00 20:00:00 1791 2153 911 2505 

20:00:00 21:00:00 1601 1831 864 2467 

21:00:00 22:00:00 1405 1752 605 2199 

22:00:00 23:00:00 1337 1581 577 1896 

23:00:00 00:00:00 1152 1174 481 1545 

00:00:00 01:00:00 866 768 316 1199 

01:00:00 02:00:00 607 473 220 875 

02:00:00 03:00:00 470 342 173 626 

03:00:00 04:00:00 262 246 122 445 

04:00:00 05:00:00 216 161 105 317 

2-jadval. Solishtirma natijalar  

№ Ko‘rsatkichlar Joriy holati Keyingi holati 

1.  Xizmat ko‘rsatish darajasi (LOS) D S 

2.  Harakati miqdori (ta avtomobil) 6559 6734 

3.  Transport ushlanib qolishi (sekund/avt.) 50.4 33,3 

4.  To‘xtashlar soni (ta) 1.7 1.2 

5.  CO (gram) 13050.9 12000.0 

6.  NOx (gram) 2539.2 2334.8 

7.  VOC (gram) 3024.7 2781.1 

8.  Yonilg‘i sarfi (litr) 700.2 643.8 

Xulosa o‘rnida quyidagilarni ta’kidlash mumkin, o‘rganilgan chorraha misolida simulyasiya 

natijalariga ko‘ra quyidagilarni keltirish mumkin. Ular chapga burilish harakatini cheklash va 

o‘ngga burilishda erkin harakatlanishni ta’minlash orqali chorrahada ushlanib qolishni 

kamaytirishga sezilarli ta’sir ko‘rsatildi. Chorrahaning operasion xizmat ko‘rsatish D darajadan C 

darajaga, ya’ni transportning ushlanib qolishi 50.4 sekunddan 33.3 sekundga kamayishiga 

erishiladi. Shu bilan birga o‘rtacha to‘xtashlar soni 30% ga kamaytiriladi. Bundan tashqari yoqilg‘i 

tejalishiga ijobiy ta’sir ko‘rsatdi.  

